
He Rauemi Aromatawai ā-Roto – KUA MŌNEHU
Paerewa Paetae Toi Ataata 91713: Te whakamahi i te reo toi o ngā toi ataata
Te Kaupapa Ako: Toi Ataata 1.8A v1

Te Ingoa o te Rauemi: He Kaituhi te Mahi
Whiwhinga: 6
Tohutohu mā te Ākonga
Te Horopaki
Ko tāu nā mahi he tuhi arotakenga mō tētahi whakaaturanga kaitoi takitahi.

Ko koe tētahi o ngā kaituhi mō te maheni Ataata Ātaahua, ā, kātahi anō koe ka hoki mai i tētahi whakaaturanga nā tētahi kaitoi taketake nō whenua kē atu. Ka tuhi arotakenga koe e pā ana ki taua whakaaturanga kia whakaurua ki te maheni.

Ka aromatawaingia koe i tāu āhei ki te whakamahi i te reo tika e hāngai ana ki tētahi tino akoranga o ngā? toi ataata i runga anō i tōu mōhio ki ngā ariā o taua akoranga.

Hei Mahi
Kōwhiria tētahi whakaaturanga toi me tētahi tino akoranga o ngā toi ataata hei kaupapa mō tāu arotakenga. 

Tuhia ōu whakaaro mō ngā āhuatanga katoa o te whakaaturanga, arā, ko ngā āhuatanga pai me ngā āhuatanga kāore i te pai, he aha koe i whakaaro pērā ai, te kaupapa matua o te whakaaturanga, he aha rā ngā rauemi i whakamahia e te/ngā kaitoi, ā, he aha rā ōu whakaaro whānui mō te āhua o te whakaaturanga.  

Whakatakotoria tāu arotakenga kia rite te āhua ki tō te maheni, kia kitea ai te reo toi e whakamahia ana hei whakamārama atu i ōu whakaaro mō te whakaaturanga.
Taunakitanga: Toi Ataata 91713 He Kaituhi te Mahi
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te tuhi arotakenga e whakamahi ana i te reo toi.
Ka whakamahi i te reo toi o ngā toi ataata ki te whakaatu i ngā māramatanga toi e hāngai ana ki tētahi whakaaturanga toi.
	He kaiaka te tuhi arotakenga e whakamahi ana i te reo toi.
Ka whakawhānui i te puna reo toi o ngā toi ataata kia pai ai te whakamārama i te kaupapa o te whakaaturanga.
Ka tuawhiti te reo toi o ngā toi ataata kia mārama ai te whakapuaki whakaaro mō te whakaaturanga.
	He kairangi te tuhi arotakenga e whakamahi ana i te reo toi.
Ka whakamahi i te reo toi o ngā toi ataata hei whakamārama i ngā kaupapa huhua noa.
Ka puta ngā taha rerehua kia rere pai ai ngā mahi toi.
Ka tau te whakamārama i ngā momo pūkenga, ngā huānga, me ngā tukanga o ngā toi ataata.




© Karauna 2013

Whārangi 1 o 2

